Түсінік хат
Ойын - бала өміріндегі тәрбиенің шешуші шарты. Бала өзін қоршаған ортаны, өмір сүріп отырған айналасындағы құбылыстар мен заттарды ойын арқылы түсініп,  ұғынады.  Алайда жақсы, дұрыс ұйымдастырылған ойын ғана тиісті, қалағаныңдай нәтиже бере алады. Ойын мектепке дейінгі тәрбиешілердің бірден - бір көмекшісі десек те болады.  
	Дидактика - термині гректің «дидактос», яғни үйрететін деген сөзден шыққан. Дидактикалық құралдар оқу міндеттеріне сай арнайы әзірленеді. К. Д. Ушинский мектеп жасына дейінгі балалардың ерекшеліктерін ескеріп, былай деп жазады: «Бала табиғаты көрнекілікті аса қажетсінеді. Балаға өзіне белгісіз бес сөзді жалаң үйрете бастасаңыз, көп уақытты зая кетіріп, босқа қиналасыз. Ал енді жиырма сөзді суреттермен байланыстыра үйретсеңіз, бала оны лезде қағып алады. Сіз балаға қарапайым ғана ойыңызды қанша түсіндірсеңіз де, оңай ұға қоймайды. Дәл сол ойды күрделі суреттер көрсете баяндасаңыз, ол сізді тез түсінеді». 
	Дидактикалық ойын – оның аты айтып тұрғандай, баланың ақыл - ойын дамытып, таным түсініктерді ажыратудағы әдістердің бірі. Ойын арқылы оқыту – мектеп жасына дейінгі кезеңнің, негізгі ерекшелігі. Бала әрбір затты ұстап, дәмін татып, сан рет байқап көреді. Балабақшада бала психикасының дамуына ойын әрекеті шешуші рөл атқаратындығы туралы белгілі ғалымдар (Ж. Аймауытұлы, М. Жұмабаев,Ш. Құдайбердіұлы, С. Торайғыров, т. б) өз еңбектерінде айтып кеткен. Педагогикалық үрдісті жетілдіруде ойынның алар орны жөнінде қазақстандық ғалым Н. Құлжанова да зерттеген. Дидактикалық ойындар арқылы баланың математикалық қабілеттерін оятудың әсерін Ресей ғалымдары Т. В. Лодкина, А. И. Захаров, В. С. Мухина, А. М. Леушина, Е. И. Щербакова, Е. О. Смирновалар атап көрсеткен. Дидактикалық ойындардың ықпалын баланың сезініп, түйсінуі және сөз түрінде бейнелеуінің маңызын А. В. Запорожец, А. Д. Кошелева және т. б.  белгілеген. Дидактикалық ойын баланың қоршаған дүние туралы түсінігін кеңейтіп және оны бекітіп нақтылайды және  ойлай білуге баулып, сөздік қорын өсіреді, ақыл - ой қызметін қалыптастырады. Дидактикалық ойын – балалар үшін оқу да, еңбек те.. Педагогикада дидактикалық ойындарға былай анықтама беріледі: дидактикалық ойындар дегеніміз – балаларға белгілі – бір білім беріп, іскерлік пен дағдыны қалыптастыру мақсатын көздейтін іс -әрекет.

Мақсаты:  Дидактикалық ойындар арқылы  балалардың   білім және  білік  дағдыларын қалыптастыру

Міндеттері:

1. Ойын әрекетінің әр  түрін қамтитын және балалардың жалпы дамуына көмектесетін  түрлі дидактикалық ойындарды қолдану;
2. Заттардың қасиеттері туралы балалар түсініктерін кеңейту;
3. Заттарды сыртқы белгілеріне қарай ажыратуға үйрету; 
4. Заттардың функционалды қызметтеріне қарай топтастыру іскерліктерін дамыту;
5. Дидактикалық ойындар арқылы  баланың қызығушылығын туғызу және ақыл - ой белсенділігін арттыру. 
Мазмұны: 
 Заттардың сенсорлық қасиеттеріне зейіндерін аудару ойындары
Қол мен саусақ ұштарының  қимылдарын және сенсормоторлық кеңістік, «көз, қол» үйлесімділігін дамыту ойындары
Заттардың ерекше қасиеті, түсі, көлемі, пішінін көрсету  ойындары
Балалардың тілін, сөздік қорын дамыту ойындары
Эстетикалық талғамын, шығармашылық  қиялдау қабілетін дамыту ойындар



	Айы
	Тақырыбы
	Апта
	Мақсаты
	Шарты

	Қыркүйек
	«Әдемі гүл»
	1
	 Түстер туралы ұғымын бекіту,түстердің атын білуге машықтандыру,түрлі түсті бояудағы түстерді сәйкестендіруге үйрету,саусақ моторикасын дамыту
	Топқа гүл тістеген күшіктің кіруімен  ғажайып сәт ұйымдастырылады. Күшік аузына тістеп кірген гүл шоғын терең дем алып иіскейді де, тыныс шығарған кезде гүлдер шашырап кетеді. «Ой балалар, мына гүлдерім шашылып қалды ғой, сендер маған көмектесесіңдер ме?» -деп сұрақ қояды. Ол үшін гүлдердің түстерін анықтайық. Әрқайсың жерден жинап алған гүлдің түсін атауларың керек. Енді осы түстерге сәйкес көбелектерді қондырайықшы-деп ұсыныс жасалады

	
	«Не қайда тұрады?»
	2
	Ойын арқылы балалардың тілін, ой-өрісін дамыту
	Балаларға иттің, қоянның, қойдың,торғайдың т.б суреттерін көрсетіп сұрақтар қою арқылы , әрқайсының тұру орталарына орналастыру қажеттігі түсіндіріледі (итке-үйшік, торғайға ұя, қойға-қора, қоян-қоршауға)


	
	« Оң жақта, сол жақта »
	3
	Балаларды кеңістік қатынастарымен оң –сол  ұғымдарымен таныстыру. 
	Заттардың өзара орналасуын, орынын ажырата білуге үйрету.Алған білімдерін жүйелі түрде көрсете білу, ұқыптылыққа, мақсатқа жете білуге, өз ойларын жеткізе білуге машықтандыру.

	
	«Биік-аласа »
	4
	Заттардың биіктігі туралы түсінік қалыптастыру және оларды салыстыруды үйрету;
	Суретте және өзіне тікелей жақын кеңістікте орналасу бағытын ажырату мен атап көрсету.

	Қазан
	«Суреттерді құрастыр»
	1
	Талдау және біріктіру қабілетін, кеңістік арақатынастарының заңдылықтарын құру, үлгіні көшіру іскерлігін дамыту
	Балаларға кез-келген кесілген суреттер таратылады да, осы суреттерден бүтін суреттер құрастыру керектілігі түсіндіріледі


	


	
	«Жемістерді жина»
	2
	Қалыпты көлемдегі заттарды берілген үлгіге қарай көз мөлшермен анықтауды дамыту
	Тәрбиеші балаларға алма ілінген ағашты көрсетіп: - «Балалар кішкентай алмаларды кішкентай кәрзеңкеге,орташаны орташа кәрзеңкеге, ал үлкен алмаларды үлкен кәрзеңкеге салуларың керек» -деп ортаға 3 баланы шығарады,алмаларды үзуді тапсырады.Ойын аяқталған соң алмалар қайтадан орнына ілініп, ойын әрі қарай жалғасады

	
	«Менің ойыншықтарым »
	3
	Ойыншықтардың кеңістікте орналасуын салыстыру. 
	Заттардың   (ойыншықтардың)   оң жақта ,сол жақта  кеңістігін салыстырып, ойыншықтарды табу, оларды ретімен орналастыру. 

	
	«Фигуралар тізбегі »
	4
	Фигураларды ажырата білуге дағдыландыру. 
	Заттармен мен фигураларды ретімен сәйкесінше орналастыру. 

	Қараша
	«Үлкен-кіші»
	1
	Түстер туралы білімдерін бекіту,заттарды көлеміне қарай айыра білуге үйрету.Үлкен-кіші, ұқсас емес деген сөздерді қолдана отырып, зейінін, есте сақтауын, ойлауын дамыту
	Әр түрлі көлемдегі ойыншықтар мен жануарлардың суреттерін атай отырып көлемдерін ажыратады









	
	«Түсіне қарай таңда»
	2
	Түстер туралы ұғымдарын кеңейту,ойынға қызығушылығын арттыру
	«Балалар, бүгін біз «Түсіне қарай таңда» ойынын ойнаймыз.Сендердің қолдарыңда түрлі түсті бөліктері бар кілемшелер бар. Қараңдаршы, қандай әдемі ойыншық» -деп көк машинаны көрсетеді. Бұл көк түсті машина. Ал мынау не?-қызыл түсті машина. Бұлардың айырмашылығы неде? (түстерінде) Ал енді  кілемшенің ұяшықтарына түстері  сәйкес келетін ойыншықтарды таңдаңдар-деп балаларға тапсырма береді. Енді біздің машиналарымыз кілемшелерге жасырынып қалды деп,  ойынды әрі қарай жалғастырады

	
	«Заттар тобын салыстырамын «Алыс-жақын»
	3
	Артық, кем, тең  ұғымдарын  салыстыруға жаттықтыру. 
	Топтардағы заттарды алып тапстап немесе қоса отырып  санын салыстыру. Теңдік пен теңсіздікті анықтау. Топтарды салыстыру және  санау негізінде сандық мәнін жалпылау. 

	
	«Фигуралар және денелер»
	4
	Геометриялық фигуларларды (дөңгелек , ұшбұрыш, тік төртбұрыш, шаршы , сопақша)дұрыс айтуға жаттықтыру. 
	Үлгі бойынша қарапайым геометриялық фигураларды құрастыру. Фигураларды дұрыс атап, ажырату. 

	Желтоқсан
	«Сипаттамасы бойынша тап» 

	1
	 Ұзын-қысқа, кең-тар, биік-аласа, үлкен-кіші ұғымдарын бекіту

	 Сөреге аю, қоян, қасқыр, түлкі т.с.с 5-6 ойыншықтар қояды. Әрбір ойыншықтарды анықтап қарап, атын қайталайды. Балалардың біреуін бөлмеден шығарып, ойыншықтар туралы жұмбақтар құрастырады. Мыс.: «Ұзын құлақ, қыли көз, қысқа құйрық» -бұл қай аң?  Жұмбақтарды құрастырып болған соң, баланы шақырады. Егер ол жұмбақты  дұрыс шеше алмаса, қолына сол ойыншық беріледі де, жұмбақ қайта айтылады. 

	
	«Түрлі түсті сарафан»
	2
	Балаларға түстердің өзгеруін көрсету арқылы,бір түстен екінші түске көшу және түстер арасындағы байланысқа назар аударту

	Балаларға айналмалы тұғыр және әр түсті қағаздан қырқылған дөңгелек пішіндер таратылады.Тәрбиеші: «Балалар,  бүгін бізге көңілді биші қыз қонаққа келді. Қараңдаршы оның үстіндегі сары түсті сарафаны қандай әдемі! Қуыршақтың бұдан басқа да түрлі- түсті  сарафаны өте көп екен» -деп қағаздан қырқылған дөңгелектерді көрсетеді. Балалар бұл сарафандар жәй сарафан емес,сиқырлы сарафан екен,ол билеп кетсе болғаны сары-жасылға, қызыл-күлгінге айналады екен  деп тұғырды айналдыра отырып көрссетеді

	
	«Саяхат маршруты.»
	3
	Фигуралар мен денелерді дұрыс атап ажырату. 
	Геометириялық  фигуралар (дөңгелек , сопақша ,шаршы тіктөртбұрыш) мен денелер  (шар,  текше, целиндр)  орындарына орналастыру. Фигуралар  және фигуралар тізбегін  құрастырады. 

	
	«Туған өлкеге саяхат. Қосамын және азайтамын »

	4
	Заттарды қосуға және азайтуға үйрету. 
	Заттарды бірнеше тең бөліктерге бөлу,  бүтін мен бөліктерді салыстыру. Көрнекілік негізінде қарапайым мысалдар мен тапсырмаларды шешу. 

	Қаңтар
	«Таныс пішіндер доминосы» 

. 

	1
	Геометриялық пішіндер жайлы білімдерін бекіту, көп заттың ішінен біреуін таңдауға жаттықтыру

	Балаларға суреттерді таратып беру. Жүргізуші бірінші суретті үстелдің ортасына қояды, қалған балалар суретке сәйкес өзінің суретін қояды, суретте бейнеленген пішінді атайды. Ойын осылай жалғаса береді


	
	«Қалай жүріп, нені тапқың келеді?» 

	2
	Кеңістікті бағдарлай білуге үйрету. Оң-сол, алдында- артында ұғымдарын бекіту
	Тәрбиеші ойыншықтарды топтың әр жеріне қояды: баланың оң жағына-машина, сол жағына-доп, алдына-қуыршақ, артына-зымыран қойып былай дейді: «Алдыңда қуыршақ, оң жағында машина, сол жағыңда доп, артыңда зымыран, қалай жүріп, нені тапқың келеді?»

	
	«Қуыршақ қонаққа дайындалуда» 


	3
	Ұзын-қысқа, жуан-жіңішке, ұзындығы бірдей деген өлшемдерді салыстыруға жаттықтыру
	Қуыршақ қонаққа барады, киімін киюге, шашына бантик таңдауға көмектесуді ұсыну. Көп бантиктердің арасынан ұзындығы бірдей екі бантикті табу керек. Әдемі бантиктермен қуыршақтың шашын әсемдеу 


	
	«Бұлар нелер?»
	4
	Түрлі мамандықтың еңбек құралдарын танып айта білуге үйрету
	Тәрбиеші тақтаға әр түрлі мамандық иелерінің суретін орналастырады.Үстел үстінде мамандықтарға қажетті құрал жабдықтар бейнеленген кәртішкелер. Тәрбиеші осы бейнеленген кәртішкелерді  сәйкестендіріп, өз мамандық иелерінің қасына орналастыру керектігін түсіндіреді.
М/ы: тігіншіге-ине,құрылысшыға-қалақ, мұғалімге-кітап т.б

	Ақпан
	«Әдемі пішіндер» ойыны

	1
	Баланың   шығармашылық іздену іс-әрекетін белсендіру, фантазиясын дамыту,геометриялық пішіндерден түрлі бейнелер құрай білуге үйрету

	Ойын үшін алдын ала геометриялық пішіндер жинағы дайындалады. Тәрбиешілер балаларға геометриялық пішіндерден түрлі заттар бейнесін жасауды сұрайды, мысалы, геометриялық пішіннен жануар бейнесін жасайды



	
	«Суретті тіз»
	2
	Сөздегі бірінші дыбысты анықтап үйрету
	Тәрбиеші балалардың алдына суреттерді қояды да атайды. Сосын оларды бірінші дыбысын есітуіне қарай топтастыруын сұрайды. Мыс. : с- сабын,сүлгі,сурет,сиыр,сарымсақ
п-пальто,піл,пияз,парақ,парта т.б

	
	«Үйдің есігін жабайық»
	3
	Заттарды өлшемі бойынша салыстыруға, жуан және жіңішке заттарды ажыратуға жаттықтыру. Ойлау қабілетін дамыту 

	Ойынның мазмұны: қағаздан қиылған, есігі жоқ үйдің суретін балаларға тарату. Жуан және жіңішке есіктерді үйдің өлшеміне сай келтіріп салуды ұсыну

	
	««Түрлі түсті заттар» ойыны»
	4
	Түстеріне  қарай заттарды топтастыра білуді үйрету
	Тәрбиеші балалармен бірге шеңберге тұрады және ойын ережесін түсіндіреді: «Менің қолымда доп бар. Мен бір түсті атаймын да, біреулеріңе допты лақтырамын. Допты кім ұстап алды, сол осы түсті затты атауы керек, содан кейін кез келген түсті атап, тағы біреуге допты лақтырады


	Наурыз
	«Кім не жейді?»
	1
	Логикалық ойлауды,сөйлеуді,
талғамды,байланыс құруды және түсіндіре білуді дамыту
	Өсімдіктер  мен жануарлары бар кәртішкелер жинағын дайындайды. М/ы: шөп-қоян-қасқыр: шаян-балық-итбалық-ақ аю:шырша бүршігі-тиін-сусар:өсімдік (шырын)-көбелек-бақа-құтан және т.б. Балаларға кәртішкелер таратылады.(кәртішкелерді лайықты суреттермен бетперделермен ауыстыруға болады)



	
	«Шыршаны безендіреміз»
	2
	Түстеріне қарай топтастыруға үйрету
	Балаларға шырша ойышықтарының силуэттері таратылады. Мольбертке шырша бейнесі бейнеленген планшет орналастырылады. Тәрбиеші: -«Балалар жақында бізде жаңа жыл мерекесі келе жатыр.Соған біз шыршамызды түрлі түсті ойыншықтармен безендіріп қояйық»-деп ұсыныс тастайды. Әрқайсыларыңның қолдарыңда белгілі бір түсті ойыншықтарың бар, мен қазір бір түсті атаймын, сол түс кім де бар , сол бала шыршаға келіп ойыншықты іледі.Бірінші қызыл түс,сонан соң сарғылт,сары,жасыл, көк,көгілдір т.с.с


	
	«Көңілді санамақтар»
	3
	Сандардың  ретін меңгерту
	Жылдам  санау дағдыларын ұштау

	
	«Менің мерекем. Заттарды ретімен орналастырамын »
	4
	Заттарды ретімен орналстыруға дағдыландыру. 
	Заттарды ені, биіктігі, жуандығы бойынша салыстырып, көлемдерінің арақатынасы көрсетілген  заттарды табу, оларды өлшемдерінің өсу (кему) ретімен орналастыру. 

	Сәуір
	«Апта күндері» 



	1
	 Апта күндерін атап, есте сақтай білуге үйрету 
	 Арнайы дайындалған карточканы көрсетіп, таныстыру. Апта күндерін атату, карточканы таратып беру. Тақтаға шыққан бала карточкаға сәйкес өз апта атын білу керек. Тәрбиеші бұйрығымен, «дүйсенбі» бір адым алдыға десе, тұрып қалмай алдыға шығу керек. Бұдансоңбалаларкезекпенауысыптақтағашығады 

	
	«Сипатына қарай шешуін тап»
	2
	Заттарды қасиетіне қарай айыра білуге тәрбиелей отырып, байқампаздыққа баулу
	Тәрбиеші суреттер көрсетеді. М/ы: ақшақардың суреті – «Балалар сендердің алдарыңда ақшақардың суреті бейнеленген кәртішкелер бар. Бір қарағанда олардың бәрі бірдей сияқты,бірақ анықтап қарасаңдар оларда өзгешеліктер бар.Осыған байланысты сендерді суреттегі  ұқсастықтар мен өзгешеліктерді байқап тез анықтауға шақырамын». Ақшақардың бетінде қандай өзгірістер бар?
-екі көзі,бір қызыл мұрыны бар
-бастарында ше?
-біреуінде шелек,екіншісінде кастрюль
-қолдарыңда қандай өзгерістер көріп тұрсыңдар?
-сыпырғыш,күрек,таяқшалар біреуінде оң, ал екіншісінде сол қолдарында
-түймелері нешеу?
-үш,төрт т/б


	
	«Таныс фигураларды ата»
	3
	Фигураларды атауға үйрету. 
	Балалардың көз зердесін, есте сақтау қабілеттерін дамыту

	
	«Мен достарыммен саябақтамын. 1 ден -10ға дейінсанаймын. 
	4
	1 ден10ға дейін ретімен және кері санауға үйрету. 
	Заттарды саны бойынша салыстырып,олардың  реттік номерін атау. Кез келген санды бір санға арттырса одан кейінгі сан шығатының түсіндіру. Кез келген саннан бір санды кемітсе (алдындағы) сан шығатынын түсіндіру. 

	Мамыр
	«Түрлі түсті моншақтарды тізу»
	1
	Түстеріне қарай  кезектестіріп  тізуге үйрету
	Қонаққа қуыршақ немесе аю келеді , өзімен бірге моншақтарды әкеліп,  әдемі моншақ жасауға көмектесулерін сұрайды. 
Тәрбиеші екі түсті моншақты қолына ұстай отырып,бірінші қызыл,  сонан соң ақ моншақты тіземіз –деп көрсете отырып балалардың орындауларын қадағалап отырады


	
	«Гараждар» 


	2
	Геометриялық  пішіндер жайлы білімдерін бекіту, ойлау қабілеттерін дамыту, жағымды көңіл-күйлерін қамтамасыз ету

	Ойынның мазмұны: балалар жүргізуші болады. Қолдарына суреті бар рульдерді таратып беру. Белгі бойынша балалар көліктерін жүргізіп ойнайды. «Көліктеріңді гараждарыңа апарып қойыңдар» - деген кезде, рульдегі суретіне ұқсас суреті бар гараждың жанына барып тұра қалады 



	
	«Жылдың ай атауларын білемін »
	3
	Жылдың ай тауларын ретімен айтуға дағдыландыру. 
	Апта күндерімен ай атауларының санын білу.  Оларды ретімен айтуға үйрету. 

	
	«Математикалық эстафета»
	4
	Балалардың алған білімін тексеру, бекіту
	Қарапайым тапсырмалар мен мысалдарды шешу. 









Пайдаланылған әдебиеттер:

1. Мектепке дейінгі тәрбие мен оқыту стандарты
      2.   Мектепке дейінгі кіші жастағы балаларды тәрбиелеу мен оқытуға арналған «Зерек бала» бағдарламасы
      3.  «Балдәурен» бағдарламасы
      4.   Л.А.Венгер,  Э.Г.Пилюгина,  Н.Б.Венгер 
            Воспитание сенсорной культуры ребенка
      5.   «Ойнайық та, ойлайық»  әдістемелік құрал
             Астана, 2010жыл
      6.   В.В Гербова,Р.А Иванкова, Р.Г Казакова

      7.  Шығармашылық дарындылықты дамыту бағдарламасы
           «Рауан» баспасы
      8.  В. И. Логинова, А. И. Максаков, М. И. Попова
          Развитие речи детей дошкольного возраста 
      9. Мектепке дейінгі педагогика   
          Астана-2012
      10. Н.Н.Подьякова

№ 1 Технологиялық карта
Білім беру саласы: «Таным» , «Шығармашылық».
Оқу қызметі: Қарапайым математика, жапсыру, сурет салу.
Тақырыбы: Әдемі гүлдер.
 Мақсаты:  Балалардың гүлдер туралы білімдерін кеңейту өлең тақпақтар арқылы  тіл   байлығын  артыру
Білімділік міндет: Түсіне білу, өлі және тірі табиғаттыажырата білу.
Дамыту міндет: Балалардың ақыл ойын, ойлау қабілеттерін дамыту.
Тәрбиелік міндет: Табиғатты қорғауға, сүйе білуге ,оларды күте білуге тарбиелеу.
Әдіс тәсілі: Әнгімелесу, түсүндіру, көрсету, саяхат, боямақ.
Көрнекіліктер: Суреттер,бөлме гүлдері.қағаздан жасалған гүлдер.
Жарқырап күн ашылды
Айнала гүлге шашылды
Біз нәзік қыздармыз.
Біз ержігіт ұлдармыз
Қайырлы күн достарым
Балалар қараңдаршы біздің топқа бүгін көп қонактар келіпті.Кәне амандасайық.
Балалар: Сәлеметсіздерме!
Тәрбиеші: Енді әдемі отырып, мені мұқият тындаңдар
Тәрбиеші:  балалар мен бүгін топқа келе  жатқанда дәрізде ,бір гүлді тауып алдым,(сол гүлді топқа әкелдім қураған гүлді көрсету.) Сендер мына гүлді білесіңдерма Ал бізде осы гүл бар ма топта ?
Үстелдің үстіне қойып ,жанына екінші гүлмен   салыстыру үшін қою.
Балалар салыстырады, қураған гүлге көмек керек екенін айту. (жері кеуіп қалған,жапырақтары қураған)Көмектеспей тұрып, алдымен есімізге  түсірейікші
-  Гүл – тірі өсімдік, қай табиғатқа жатады?
Әрине тірі табиғаттқа жатады.
- Балалар, гүлдер не үшін керек?Гүлдер әдемілік үшін керек, гүлді туған күн иесіне, мерекеде аналарға сыйлау үшін керек. Гүлдер ауаны тазартады.
- Гүлдер қайда өседі? (есік алдында, тауда)
Далада, бөлмеде, алаңда, орманда.
Дұрыс балалар, гүлдер екіге бөлінеді дала гүлдері және бөлме гүлдері
- Гүлдер әдемі болып өсу үшін не қажет? Топырақ, күннің көзі, су қажет.
- Балшыққа отырғызуға бола ма?
Жоқ!
-  Балалар, гүлдер қалай қоректенеді екен? Гүлдер тамыр арқылы қоректенеді.
-  Тамыр не үшін керек?Гүлдерді тамыр ұстап тұрады, тамы р арқылы су жібереді. Кәне кім гүлдің құрылымын сурет арқылы жинап, айтып береді. Тамыры, сабағы, жапырағы, гүлдері.Ендеше гүл туралы тақпақтар айтайықшы Қане кім біледі?
Балалардың тақпақтары
Жарайсыңдар.
Ендеше екі топқа бөлініп мына шығармашылық жұмыстарымызды бастайық. Бірінші топ су бояқпен жұмыс жасайды, ал екінші топ желіммен жұмыс жасайды. Бірінші топ осы су бояқпен ақ қағаздың бетін қызыл түспен тегістеп бояймыз,қағаздың бетіне ненің суреті шыққанын көреміз.Қане ақ қағаздың бетін тегіс етіп бояйық.
Ал екнші топ ақ қағаздың бетіне мына гүлдерді жабыстырайық. Қауіпсіздік ережесін ескерту.Қане боядықпа бірінші топтан ненің суреті шықты (гүдің суреті шықты)Ал екінші топтан ненің суреті шықты көрейік, бұл жақтанда гүлдің суреті пайда болды. Екі топтың гүлдерінің түстері бірдейма? -Жоқ
Бірінші топтың түсі қызыл,
Екінші топтың түсі әртүрлі екен.
Біздің қағаздарымыз сыйқырлы қағаз екен ия, қолымыз шаршаған шығар бойымызды сергітіп алайық.
Сергіту сәті
Жалғыз саусақ тіптіде,
Ұстай алмас жіптіде
Екі саусақ бірікті ,
Ине қолға ілікті.
Үш саусағым орамды ,
Жүгіртеді қаламды,
Қала салсақ, жол салсақ,
Өнерлі екен,он саусақ.

Ой балалар мына жақта не тұр қараңдаршы мұнда гүл тұр екен, бұл гүлдің бірде-бір күлтешесі ашылмаған екен .Қане гүлдің пілтешесін ашу үшін не істеуіміз керек.Мына ізбен жүріп тақпақ жолдарын айтсақ пілтеше ашылатын шығар. Қане көрейікші. Кім тақпағын айтып гүлге барады екен. Балалар гүл туралы тақпақтарын айтып береді. Қараңдаршы тақпақ айтқан сайын гүлдің пілтешесі ашылып жатыр
.Ой,ой не ұшып келе жатыр?
Көбелек екен.
Амина (көбелек туралы тақпақ айтады)Көбелекте гүлге келіп нәр алады екен ия араларда келіп қонады екен.
Жарайсыңдар !
Демек барлығымыз ойын ойнайық, мына үлкен себет екен бүл себеттің түсі қандай екен? Ақ екен. Ендеше себетті мына гүлдермен әдемілеп безендірейікші.Қане келіңдер мына гүлдерді себетке жабыстырайық. Қараңдаршы себетіміз қандай әдемі болып шықты.
Жарайсыңдар!
Қорытынды: Балалар не туралы әңгімеледік?
Себетті немен сәндедік?
Гүл қандай табиғат екен?
Рахмет!


№2 Технологиялық карта
Білім беру саласы: «Таным»
Б/б: Қарапайым математикалық ұғымдарын қалыптастыру.
Тақырыбы: Не қайда тұрады?
Мақсаттары:
Тәрбиелік: Балаларды кеңістікті бағдарлай білуге тәрбиелеу.
Дамытушылық: Саусақ қимылдарын, балалардың кеңістік туралы түсініктерін дамыту.
Оқыту: Балаларды биік-аласа,үлкен-кіші,оң жақта,сол жақта-деген ұғымдарды айтуға, бір-бірінен ажырата білуге үйрету.
Педагогикалық технологиялар: әңгімелеу,түсіндіру,сұрақ-жауап.
Ресурстармен қамтамасыз ету: суреттер
Ұйымдастырылған оқу қызметінің барысы:
1.Ұйымдастырушылық кезеңі:
Балалар шаттық шеңберге тұрады.
-Оң қолымызды көтереміз.
-Солға бұрыламыз.
-Қаламды оң қолға ұстаймыз.
-Сол қолымызды көтереміз.
-Кітапты сол қолға ұстаймыз.
-Оңға бұрыламыз.

2.Негізгі бөлімі: Заттың орналасуы туралы мәлімет беру.
Балабақша маңында жақын орналасқан нәрселерді,
Бағдарлау үшін арнайы жаттығулар жүргізіледі.
«Дүкенге қалай баруға болады?»
«Дәріханаға баратын жол».
Олар балалардың бағдарлау қабілеттерін арттырып, «жолды»таба білуге үйретеді.
Балалар,мәселен дүкен қайда орналасқанын,қай бағытпен оған баруға болатынын?
Қай жерде бұрылу керектігін айта алады.
Балалардың заттың екінші затқа қатысты орналасуын
«Матрешканың оң жағында пирамида,сол жағында қонжық отыр, артында ойыншық тұр»
Сондай-ақ өзін қоршаған ортада өзінің орналасуын анықтау дағдысы үйретіледі.
«Мен үстелдің артында,екі терезенің ортасында, Амирдің артында тұрмын.
Балалар қарсысында тұрған адамның оң қолы қайсы,сол қолы қайсы екенін ажыратып үйренеді.
Тәрбиеші: Ернар доп лақтырды…(жоғары),
Айзере цилиндр қойды…(оң жаққа),
Айбек текше қойды…(сол жаққа)

3.Қорытынды:
Сұрақ-жауап әдісі арқылы оқу іс-әрекетіндегі алған білімдерін пысықтайды.
Балаларды мадақтау.

№ 3 технологиялық карта
Білім беру саласы: Таным
Ұйымдастырылған оқу қызметі: Қарапайым математикалық түсініктерді қалыптастыру
Тақырыбы: «Сол жақта- оң жақта, заттарды сәйкестендіру. Дөңгелек»
Мақсаты:тәулік түн бөлігімен таныстыру; осы сөздерді сөйлеу барысында қолдану;таныс заттарды көлеміне қарай(үлкен-кіші)және санына қарай (үлкен -кіші) және санына қарай (бір-көп) салыстыруды үйрету. Қоршаған ортадан бір және көп затты, үлкен және кіші затты таба білуді дамыту. Шыдамдылыққа,қызығушылыққа тәрбиелеу.
Қажетті құрал-жабдықтар мен көрнекіліктер:Ойыншық қоян,перде,эаттардың оң жақ немесе сол жақ екенін көруге болатын сурет.
Қостілділік компонент: Сол жақта-слева,оң жақта-справа,дөңгелек- круг.

Оқу қызметінің
кезендері
Тәрбиешінің іс-әрекеті
Балалардың
іс-әрекеті
Мотивациялық-
қозғаушылық
Ғажайып сәт.
Жұмбақ жасырады.
Қалқиып ұзын құлағы,
Елеңдеп қорқып тұрады.(қоян)
Сендер мұның не екенін білесіңдерме?
-Перденің артынан қоян шығады.
Балалармен амандасады.
Қоян балалардан өткен оқу қызметінде тәуліктің қай бөлігі туралы әңгімелегендерін еске түсіруді сұрайды.
Қызығушылық танытады.
Тыңдап шешуін айтады:
қоян
-Иә,бұл қоян.

Балалар сұраққа жауап береді:таңертең,күндіз,
кеш,түн.

Ұйымдастырушылық –
ізденістік
«Не қайда тұр»ойыны.
Тәрбиеші жұмбақ жасырады:
«Қалқиған екі құлағы,
Тырс етсе зытып тұрады.
Өзі ноян,Бұл қорқақ....»(Қоян)
Қоян өзін суреттен табуын сұрайды.
Қоян балаларға мыныдай сұрақтар қойып,олармен әңгімелеседі.
-Менің сол жағымда не отыр?
-Менің оң жағымда қандай аң отыр?
Сергіту минуты. «Қоян»
Ыршып-ыршып секіріп ,
Қоян келді кеңкиіп.
Аяқтары жаураған,
Қолдары да жаураған,
Жылытпақ боп тырысты
Жүгірді де қуысты.
Бір жоғары,бір төмен
Жүр аяқтың ұшымен.
Секіреміз,отырамыз,
Аяқтарды жылытамыз.
Балалар жұмбақты мұқият тыңдап,шешуін табады.

Балалар суреттен қоянды табады.

-Түлкі отыр.
-Қасқыр.

Ыршып-ыршып секіріп,
Қоян келді кеңкиіп.
Аяқтары жаураған,
Қолдары да жаураған,
Жылытпақ боп тырысты
Жүгірді де қуысты.
Бір жоғары,бір төмен
Жүр аяқтың ұшымен.
Секіреміз,отырамыз,
Аяқтарды жылытамыз.

Рефлексиялық-түзетушілік
Қоян тапсырманы дұрыс орындағандары үшін балаларға рахмет айтады.Балалармен қоштасады.
Сұрақ қояды:
-Біз қарындашты қай қолымызбен ұстаймыз?
-Енді, сол қолдарыңды көтеріңдер.
-Біздің тобымыздағы дөңгелек пішінді заттарды атап беріңдерші?


Балалар қуанады.
Қоянмен қоштасады.

-Оң қолымызбен.

Сол қолдарын көтереді.
Балалар аттай бастайды.


Күтілетін нәтиже:
Біледі: заттар мен фигуралардың саны бойынша әртүрлі топтарын атайды;
Игерді: сол жақты-оң жақты, қанша болса, соншаны;
Меңгерді: қоршаған ортадан дөңгелек пішінді заттарды таба білуді.





№4 Технологиялық карта
Білім беру саласы: Таным
Тақырыбы: «Үлкен-кіші. Биік-аласа.»
Мақсаты: таңертең(таң)-тәулік бөлігімен таныстыру.
Міндеттері: таныс заттарды көлеміне қарай (үлкен-кіші, биік-аласа) салыстыруды үйрету. Шыдамдылыққа, қызығушылыққа тәрбиелеу.
Қажетті көрнекіліктер: ойыншық кірпі, шымылдық, Слайд
Сөздік жұмыс: таңертең, үлкен-кіші, биік-аласа.
Билингвальді компонент: таңертең-утро, үлкен-большой, кішкентай-маленький, биік-высокий, аласа-низкий, ұзын-длинный, қысқа-короткий.
	Оқу қызметінің кезеңдері
	Тәрбиешінің оқу қызметі
	Балалардың оқу қызметі

	Мотивациялық қозғаушы-лық
	- Балалар, бүгінгі оқу қызметімізге көптеген қонақтар келген екен, қонақтармен амандасайық.
Шаттық шеңбері:
Кел балалар күлейік
Күлкіменен түлейік
Қабақ түйген не керек?
Көңілді боп жүрейік!
- Балалар, қазір жылдың қай мезгілі?
- Қыс мезгілінде неше ай бар?
- Атаулары қандай?
- Қыс мезгілінде қандай ерекшеліктер болады?
- Жарайсыңдар, балалар!
- Балалар, бүгінгі өтетін оқу қызметіміз Математика. Тақырыбы «Үлкен-кіші және биік-аласа»
Оқу қызметін бастамас бұрын өткен тақырыпты есімізге түсірейікші. Кім біледі?
- Дұрыс, жарайсың!
Слайдпен пішіндерді қайталау:
- Балалар, мынау қандай пішін?
- Неліктен шаршы дейміз?
- Шаршыға нелер ұқсайды?
- Ал,мынау қандай пішін?
- Неліктен үшбұрыш дейміз?
- Үшбұрышқа нелер ұқсайды?
- Ал, мынау қандай пішін?
- Шеңберде бұрыш бола ма?
- Ол неге ұқсайды?
- Жарайсыңдар балалар!
- Енді жаңа тақырыбымызға өтейік.
Ғажайып сәт.
- Балалар, бүгін бізге қонақ келгенін білесіңдер ме? Ол бізге тәулік мезгілдері туралы әңгімелеп бермекші. Мен бір жұмбақ жасырайын, жауабын тапсаңдар келген қонақтың не екенін білесіңдер.
Жұмбақ:
Тиіскенді түйреген,
Киімі бар инеден.
                              (Кірпі.)
Балалар, жұмбақ не туралы?
Осы кезде шымылдықтың артынан ақырын кірпі шығып, балалармен амандасады. Кірпі балаларға бір тәулікте төрт мезгіл болатынын, олар: таңертең, күндіз, кеш, түн деп аталатынын айтады.
- Сендер үлкендер мен балалар таңертең, күндіз, кешке, түнде немен айналысатынын білгілерің келе ме?
- Таңертең үлкендер жұмысқа, ал балалар балабақшаға, мектепке барады. Күндіз үлкендер жұмыс істейді, ал балалар сабақ оқиды. Кешке бәрі демалып, түнде ұйықтайды.
	                                Қимылмен шаттық шеңберін жасайды
 
 
 
 
- Қыс
- Үш ай бар
- Желтоқсан, қаңтар, ақпан
 
 
Үшбұрыш, шеңбер, шаршы
 
 
- Шаршы
- Өйткені төрт бұрышы бар
- Үстел, терезе, кітап
- Үшбұрыш
- Өйткені үш бұрыштары бар.
- Үй шатыры, шырша
- Шеңбер
- Жоқ ол дөңгелек
- Күн, алма, доп
 
 
 
 
 
 
 
 
Кірпі туралы
 
Балалар мұқият тыңдайды.
 
 
 
Ия, білгіміз келеді

	Ұйымдастыру-іздестіру
	Кірпі:
- Балалар, суреттен нені көріп тұрсыңдар?
- Кірпілер бірдей ме?
- Олар қандай екен?
Кірпі суретте сүті бар тағы екі кесе салынғанын айтады:үлкен кесе үлкен кірпіге,ал кішкентай кесе кіші кірпіге арналған.
                        Сергіту сәті:
                Ормандағы аюдың
                Құлпынайы көп екен
                Теріп-теріп алайық
                Қалтамызға салайық
	Кірпілерді көріп тұрмыз
- Әртүрлі.
- Үлкен және кішкентай.
 
 

	 
	Ойын «Кірпі немен қоректенеді?»
Шарты:  суреттерді көрсету арқылы кірпі қай нәрсемен қоректенетінін сұрайды.
Кірпі балаларға тапсырмаларды дұрыс орындағандары үшін рақмет айтып қоштасады.
 Балаларға үйлердің суреттерін көрсетеді.
- Балалар, үйлер бірдей ме, жоқ әртүрлі ме?
- Дұрыс? Бір үй биік,ал басқа үй аласа.
- Бір-біріңе арқаларыңмен тұрыңдар,қайсың биік, қайсың аласа екенін көреміз. Балаларға биік-аласа сөздерін түсіндіреді.
Ойын «Суреттерді орналастыр» .
Шарты: Берілген суреттерді көлеміне қарай ажыратып орналастыру.
	 
 
 
   
      
         
 
 
  Салыстырып жауап береді.
  

	Рефлексивті- түзетушілік
	 - Балалар, бүгін бізге қонаққа кім келді?
 - Балалар, біз қандай тақырып өттік? Не үйрендік?
Ұйымдастырған оқу іс-қызметінде араласқан балаларды мақтап, мадақтау.
	 


Күтілетін нәтиже:
Меңгереді: Үлкен-кіші, биік-аласа мағынасын.
Игереді: суреттерді дұрыс орналастыруды
Қолданады: дайын пішіндерді орнына жапсыруды.

№ 5 технологиялық карта
Білім беру саласы: «Таным».
Тақырыбы: «Суретті құрастыру».
Мақсаты: Перцептивтік модельдеу әрекетін үйрету (бірнеше бөліктен тұратын зат пішінін көрнекті талдау және жинақтау, саусақтың ұсақ бұлшық еттерінің қозғалысын жетілдіру.
Білімділік: Геометриялық пішіндерді атауды, оларды салыстырып бекіту.
Дамытушылық:Түстерін атай білу дағдысын дамытуды.
Тәрбиелік: Ұқыптылыққа тәрбиелеу.
Қажетті көрнекі құралдар: Ойыншық жолбарыс, геометриялық пішіндерден құрастырылған суреттер үлгілері: шырша, үйшік, машина. Үлестірмелі материалдар әр балаға: түрлі түсті шеңберлер, шыршалар, тіктөртбұрыштар
Сөздік жұмыс: Төртбұрыш, үшбұрыш.
Қостілділік компонент: Үшбұрыш-треугольник.
Мотивациялық –
қозғаушылық
Ойындық жағдаят.
Есікті қаққан дыбыс шығады. Педагог есіктің сыртына шығып кетіп кішкентай жолбарысты алып келеді.
-Балалар, бізге қонаққа жолбарыс келді.
Ол жылап тұр екен. Оған бірдеңе болған сияқты. Кәне, балалар, жолбарыстан оның неге ренжіп тұрғанын сұрайықшы. «Жолбарысым, саған не болғанын айтып берші балаларға? Неге сен көңілсізсің?»
Жолбарыс:
-Балалар! Мен сурет салғанды сондай ұнатамын, бірақ менде не қылқалам, не бояу жоқ. Мен не істесем екен?
-Жылама, жолбарыс! Біздің балалардың қолдарынан келмейтіні жоқ. Олар саған осы біздің топта өмір сүретін адам-фигуралардың көмегімен сурет салуды үйретеді. Балалар, қандай адам-фигуралар біздің топта өмір сүреді.
-Тақтаға қараңдаршы. Онда пішіндерден құралған суреттер бар. Маған суретте не салынғанын, қандай пішіндерден құрастырылғанын айтып беріңдерші?
Сөздік жұмыс: Төртбұрыш, үшбұрыш.

Балалар жолбарысқа аяушылықпен қарайды.

Балалар машинаның суретін қарайды.

«Төртбұрыш», «үшбұрыш» сөздерін қайталайды.
Ұйымдастырушылық-
ізденістік
-Машина қандай пішіндерден тұрады? (екі дөңгелек, бір тіктөртбұрыш, үш шаршы).
Қостілділік компонент: Үшбұрыш-треугольник.
-Үй қандай пішіндерден құрастырылған.
-Ал үшбұрыштардың барлығы бірдей ме?
-Ал қандай пішін үстелді бейнелейді?
-Қазір сендер әрқайсыларың өз орындарыңда жұмыс жасайсыңдар, тәрелкеде жатқан пішіндерден машинаны құрастырасыңдар. Ал жолбарыс сендердің жұмыстарыңа қарап отырады, қылқаламсыз, бояусыз сурет салуды үйренеді.

Үшбұрыштардан құралған.

Олар әртүрлі.

-Тіктөртбұрыш.

Балалар тәрелкедегі пішіндерден машина құрастырады.
Рефлексиялық-түзетушілік
-Балалар, тамаша жұмыстарыңды көрсетіңдерші!
-Ал, жолбарыс, саған біздің балалардың жұмыстары ұнады ма? Сен өзінің адам-фигуралардың көмегімен қалай суретті салу керектігін үйрендің бе? Міне, саған қалташадағы пішіндер, сен оларды өзіңмен бірге үйге алып кет және өзің де сурет салуға тырысып көр.
-Рақмет, балалар! Сау болыңдар,-деп жолбарыс кетіп қалады.
-Ал, балалар, сендер тәрелкедегі пішіндерді алып, басқа да суреттер салуларыңа болады.

Балалар жұмыстарын көрсетеді.

Балалар жолбарыспен қоштасады.

Күтілетін нәтижелер:
Нені біледі: Геометриялық пішіндерден машинаны құрастырады;
Қандай түсініктерді игереді: Бірнеше бөліктен тұратын зат пішінін көрнекті талдау жән жинақтауды;
Меңгерген дағдылары мен іскерліктері: Геометриялық пішіндерді атауды, оларды салыстыруды, түстерін атауды.

№ 6 технологиялық карта
Тақырыбы: Жемістерді жина
(геометриялық пішіндер)
Мақсаты: Балаларды геометриялық пішідерді тануға және атауға үйрету. Көру арқылы пішін түрлерін ажыратуға қалыптастыру.
Ойынмен бастау.
Гук пыш ,гук пыш біз кеттік
Жүрістерді үзеттік
Гу гу гу гулет
Біз келдік пыш
Саламатсыздарма апайлар!
Балалар орындарына отырады.
-Балалар қазір жылдың қай мезгілі
-Күз мезгілі
-Айларын атату
-Қыркүйек, қазан ,қараша
-Күз мезгілі жылы ма салқын ба?
-Құстар жылы жаққа ұшып кетіп жатыр, күз мезгілінің ерекшеліктерін атап өту.
-Бізде бүгін таным саласы бойынша оқу қызметі математика , тақырыбымыз «Бақтағы жемістер мен көкөністер»
-Балалардың назарын тақтаға аудартып , жемістер мен көкөністерді ататып, олардың түсін пішінін айтқызып өту және бір сөзбен қалай аталатынын сұрау.
Ғажайып сәт: -Күз ханшайымы келеді.
-Амандасып болған соң, тапсырмалармен келгенін айтады.
1. Тапсырма жұмбақтар шешу
2. 1-5-ке дейін тура ,кері санау
3. Жемістер туралы тақпақ айту.
4. Ойын «Дәмін тат»
-Бүгін біз төрт орталықпен жұмыс жасаймыз
1. Шеберлер  орталығы «Алма» ертегісін нутбукта тамашалау.
2. Өнер орталығы «Қарбызды бояу.»
3. Үсел үсті ойыны орталығында пішіндерге сәйкес звттврды тауып қою
4. Зерттеу орталығы шырын жасайтын құралмен алма шырыныны жасау.
Сергіту сәтін жасау.
1,2,3 бойға жинап күш
1,2,3 биіктерге үш
1,2,3 оң қолды алға созамыз үшбұрышты сызамыз
1,2,3 сол қол қарап қалмасын дөңгелекті саламыз
Қорытынды : Орталықтарда жұмыс жасайды. Оқу қызметіне белсене қатысқан жұмыстарын ұқыпты жасағаны үшін балаларды марапаттап мақтау жұлдызша арқылы.

№ 7 технологиялық карта
Білім беру саласы: Таным,  Қатынас, Шығармашылық
Тақырыбы: «Менің сүйікті ойыншығым».
Мақсаты: 1. Ойыншықтарды сипаттап айтуға үйрету. Өздеріне ұнаған ойыншыққа зерттеу жүргізіп /аты, түсі, көлемі, материалы, жасалуына қарай алуан түрлі болатыны/, әңгімелеп айтып беруге, ойыншықтардың жекеше, көпше атауларын айтуға үйрету.
2. Балаларды сөзді анық айтып, дұрыс сөйлей білуге баулу, сөздік қорларын дамыту.
3. Олармен қалай ойнау керектігін түсіндіріп, ұқыптылыққа, эстетикалық талғамдарын кеңейту, ойын барысында ойыншықтарға ұқыптылықпен қарап әрекет етуге тәрбиелеу.
Әдіс-тәсілі: Түсіндіру, сұрақ-жауап, ойын, әңгімелеу.
Көрнекі құралдар: Ойыншықтардың суреті, слайд, проектор, сиқырлы қорапша, ойыншықтар, әуен, таратпа суреттер.
Сөздік жұмыс: Ойыншық және ойыншықтар.
Билингвальды компонент: Ойыншық-игрушка, ойыншықтар-игрушки.
Ұйымдастырылған оқу қызметінің технологиялық картасы.
	Әрекет кезеңдері
	Тәрбиешінің іс-әрекеті
	Балалардың іс-әрекеті

	Мотивациялық-қозғаушылық
	-Топ іші безендірілген және әдемі киінген тәрбиеленушілер жартылай шеңбер жасап отырады. Балалармен сәлемдесіп, жылулық шеңберіне тұрғызып, қонақтармен амандасу.
-Бүгін бізге қонақтар келіп отыр, қонақтармен амандасайық.
	-Балалар қуанышпен қимыл-қозғалыстар жасап айтады.
Сәлем саған Алтын күн!
Сәлем саған Жер ана!
Сәлем саған достарым!
Сендермен бірге қуанамын /құшақтасу/.
Сәлеметсіздер ме, қонақтар!

	Ұйымдастырушылық-ізденістік
	- Тәрбиеші ұйымдастырылған оқу қызметінің тақырыбымен таныстырады /сурет пен слайд арқылы/.
- Балалар, бүгінгі тақырыбымыз «Менің сүйікті ойыншығым» деп аталады.
- Балалар, сендер мына суреттен нені көріп тұрсыңдар? /Ойыншықтар/.
- Суреттегі ойыншықтар қандай екен? /Әртүрлі, әдемі және көп/.
- Ойыншық бізге ойнау үшін қажет және ойыншықпен тек балалар ғана ойнайды. Олар әртүрлі материалдан жасалады: матадан, пластмассадан, темірден және ағаштан. Балалар, біз бұл ойыншықтарды қолымызбен ұстап, сипау арқылы оларды қандай екенін білеміз. Яғни, матадан, резинадан жасалған ойыншықтар жұмсақ, ал темір мен ағаштан, пластмассадан жасалса қатты болады. Бір ойыншықты біз ойыншық дейміз. Ал, көп ойыншықты қалай атаймыз? /балалардың жауабы/.
- Балалар, енді мына ойыншықтар туралы слайдты тамашалайықшы.
- Тосын сәт: Балалар, мен сендердің үйден алып келген ойыншықтарыңды жоғалтып алдым, кешіріңдерші. Оны тауып алу үшін Сиқыршыдан көмек сұрайық. Осы кезде топқа Сиқыршы кіріп келіп, балалармен амандасады. Балалар, мен сендердің жоғалған ойыншықтар туралы айтып жатқандарыңды естіп қалдым. Мына менің сиқырлы таяқшам арқылы тауып беруге тырысып көрейін. Сиқырлы таяқшасымен 3рет сиқырлы сөздерін айтқанда сиқырлы қорапша пайда болады. Ішінде сендердің ойыншықтарың бар, ойнағыларың келе ме? Ендеше, алдымен маған тақпақ айтып беріңдер, сонда мен сендерге ойыншықтарыңды қайтарып беремін. Кім қандай тақпақ біледі? Жарайсыңдар. Ойыншықтар табылды, енді мен өз әлеміме қайтайын.
- Тәрбиеші: Сиқыршыға рахметімізді айта отырып, бәріміз бірге сергіту сәтін жасайық.
- Сергіту сәті: Әуенге байланысты қимылдар жасату.
- Жарайсыңдар.
- Сау болыңдар!
	

-Балалар тәрбиешіні мұқият тыңдайды.









-Балалар суретке қарап, сұрақтарға жауап береді.












-Балалар слайдты көріп қуанады, сұрақтарға жауап беріп отырады.






-Балалар да сиқыршымен амандасады.




-Балалар Сиқыршымен бірге қуана сиқырлы сөздерді қайталайды.


-Иә.

-Балалар сиқыршыға ойыншық туралы тақпақтарын айтып береді.




- Балалар әуенге байланысты қимыл-қозғалыстар жасап, көңіл-күйлері бір көтеріліп қалады.
- Сиқыршыға рахметтерін айтып, қоштасады.

	Рефлексиялық-түзетушілік
	-Тәрбиеші балаларға қорапшадан өз ойыншықтарын тауып алуларын бұйырады. Осы сүйікті ойыншықтарың туралы не айтып бере аласыңдар?
- Жарайсыңдар.
- «Ойыншықтар» әнімен сабағымызды аяқтайық.
-Сабаққа жақсы қатысқандарың үшін сендерге мынадай сыйлығымды алып келдім/ойыншықтардың суреттері/.
	- Өздерінің сүйікті ойыншықтары бойынша әңгімелеуге тырысады /аты, түсі, неден жасалғаны туралы/.
2-3 баладан ғана сұрау.

- Хормен ән айтады.

-Балалар ойыншықпен қалай ойнау керектігін үйренеді.
-Балаларға ойыншықтардың суреттері үлестіріледі, олар қуанады.




Күтілетін нәтиже:
Білуі керек: Ойыншықтарды сипаттай білуді.
Болуы керек: Ойыншық туралы түсінік.
Істей білуі керек: Ойыншықтар туралы тақпақ пен әнді жаттауды, ойынды ойнауды және сүйікті ойыншығы туралы әңгімелеп беруді.


№ 8 технологиялық карта
Білім беру саласы: Таным.
Ұйымдастырылған оқу іс-әрекетінің түрі: ҚМТҚ
Тақырыбы: Геометриялық фигуралар. Дөңгелек, шаршы, үшбұрыш.
Мақсаты:
а) балаларды дөңгелек,шаршы, үшбұрыш тәрізді геометриялық фигуралармен таныстыру, оларды ажыратуды үйрету; кеңістікте бағдарлау қабілетін қалыптастыру.
ә) балалардың сөйлеу және талдау қабілетін дамыту.
б) сұраққа толық жауап беруге тәрбиелеу.


Оқу қызметінің кезеңдері
Тәрбиешінің іс-әрекеті
Балалардың іс-әрекеті
Мотивациялық қозғаушылық
Балаларға терезеге қарап, қазір жылдың қай мезгілі екенін сұрайды. Ал біздің суретімізде жапырақтар төгіліп жатыр (Демонстрациялық материалдар 2-кесте). Осы жапырақтарды топтарға бөлуге көмектесіңдер. Өз нұсқаларыңды айтыңдар.
Балалар жыл мезгілін анықтайды және тапсырманы орындауға кіріседі. Жапырақтарды мөлшеріне қарай үлкен, кішкентай, түсіне қарай- сары, қоңыр, жасыл деп жіктейді.
Ұйымдастырушылық- ізденістік
Тәрбиеші өткен тақырыптарды жақсы меңгергені үшін балаларды мадақтайды және топтасып осыған ұқсас тапсырманы орындауды ұсынады. 3 топқа шеңбер, шаршы, үшбұрыштар таратып, тапсырма береді (3-6 кестелер). Содан соң балалар оларды үлкен және кішкентай топқа, сондай-ақ 3 түске жіктейді. Балалардан осы жұмыс барысында қолданылған заттардың қалай аталатынын сұрайды. Тәрбиеші әр топтағы фигуралардың атын атап, оларды кезекпен көтеруді сұрайды. Мысалы: шаршылар. Қолында шаршысы бар балалар фигураны көрсетеді. Содан соң балалардан фигураларды хатқалтаға салып, тапсыруларын сұрайды.
Тәрбиеші:
- Балалар, бәріміз бірге бала- бақшадағы алаңға шықтық деп елестетіңдер. Алдымен сергіту сәтін өткізеді.
Балалардан алаңдағыдай секіріп, жүгіріп ойнауларын сұрайды.
Содан соң:
- Балалар, енді дәптерлеріңді ашып, 1-тапсырманы табыңдар. Біз қандай фигураларды кездестіреміз?
Олардың арасында үшбұрыш, шаршы, шеңбер бар ма? Үшбұрышты (дөңгелек, тіктөртбұрышты) заттардың қай жерде тұрғанын тауып, сипаттап беріңдер. Содан кейін балаларды жаңа шартты белгі- пішінмен таныстырады. Бұл шартты белгінің заттың пішінін білдіретінін түсіндіреді.
- Кәне, балалар, 2-тапсырманы шартты белгілер бойынша «оқып» көрейік. Балаларға тапсырманы түсініп оқуды үйретеді: түс, пішін, өлшем. Содан соң жапсырма таңдап алып, 2-тапсырманы орындауды сұрайды.
Балалар шеңберлеріңді, шаршылар мен үшбұрыштарды топтастырады. Әр топтың нұсқасы әртүрлі болуы мүмкін. Біреулер фигураларды түсіне (ондай фигуралар тобы үшеу), біреулер көлеміне қарай (ондай топ екеу болуы мүмкін) топтасырады. Сұрақтарға жауап береді: әр топ өз фигураларының атын атайды: үшбұрыштар, шеңберлер, шаршылар.


Айналадан және суреттен дөңгелек, төртбұрышты, үшбұрышты заттарды табады және оларды сипаттап береді.
Олардың кеңістіктегі орнын суреттейді.
Балалар 2-тапсырманы орындайды.Тапсырма бойынша жапсырманы таңдап жапсырады.
Рефлексиялық- түзетушілік
Балаларды мадақтайды. Бақылау үшін 3-тапсырманы әркім өз бетінше орналайды. Тапсырманы түсіндіріп, оны орындауға уақыт береді. Содан соң балалардан бүгін қандай фигуралармен танысқанын сұрайды. Дәптерден сол фигураларды көрсетуді өтінеді. Контур бойынша сызып көрсетеді. Балаларға алғыс айтып, сабақ барысында қолданған құралдарды қалай жинау керектігін көрсетулерін сұрайды.
Лабиринт-сызық бойынша кімнің қай суретті салғанын табады. Оны бояйды . Сұрақтарға жауап береді.
Сабақты қорытады. Заттарды үстелге ақырындап орналастырады.


Күтілетін нәтиже:
Біледі: шеңбер, үшбұрыш, шаршы сынды фигураларды атауды;
Игереді: айналадағы заттардың пішіні қандай фигураға ұқсайтынын ажырата білуді:
Меңгереді: айналадан шеңбер, үшбұрыш, шаршы пішіндес заттарды табуды, фигураларды бір-бірінен ажыратуды және олардың түсі өлшемдерін табуды.

№9 Технологиялық карта
Білім беру салалары: Таным.
Бөлімі: ҚМҰҚ.
Тақырыбы: Үлкен – кіші.
Мақсаты: заттарды көлемі бойынша(үлкен – кіші) салыстыру біліктерін қалыптастыру;
таңертең –тәулік бөлігімен таныстыруды жалғастыру.
Міндеттері:көлемі бойынша(үлкен – кіші) заттарды салыстыру; тәулік бөліктерін
ажырата және атай білу білігін – таңертең ұғымымен таныстыруды жалғастыру; таныс
заттарды көлеміне қарай салыстыру білігін дамыту (үлкен –кішкентай), заттарды осындай
белгілеріне қарай топтау; заттарды табуға деген ынтасын тәрбиелеу.
Күтілетін нәтижелер:
біледі: заттардың көлемін (үлкен – кіші) атауды;
түсінеді: заттардың көлемі бойынша әртүрлі болатынын (үлкен – кіші);
қолданады: заттарды көлеміне қарай қосу арқылы қарындашпен жұмыс жасау
дағдыларын. Сурет бойынша – таңертең тәулік бөлігін ажыратуды.
Қажетті құрал-жабдықтар менкөрнекіліктер: үлкен және кішкентай заттар
бейнеленген суреттер; «Тәулік бөлігі – таңертең» иллюстрациясы, қуыршақ, екі
кәмпиттің макетін: үлкенірек –қызыл және кішірек – жасыл, жұмыс дәптері, әр балаға жай
қарындаштар.
Сөздік жұмыс: үлкен, кішкентай.
Билингвальды компонент: үлкен – большой, кішкентай – маленький.
ҰОҚ-нің барысы
1. Ұйымдастыру кезеңі.
Шаттық шеңбері.
Педагог:
–Сәлеметсіңдер ме, балалар! Мен сендерді көргеніме өте қуаныштымын. Кәне, бәріміз
шаттық шеңберіне тұрайық. Бір-біріміздің қолымыздан ұстап, бәріміз бірге: «Қайырлы
таң!» дейік.
Әдібай Табылдиевтің «Қайырлы таң, балалар!» тақпағынан үзінді оқиды:
Арайланып таң атты,
Алтын шапақ таратты.
Қайырлы таң, балалар!
Аман Отан – панамыз,
Аман ата-анамыз,
Қайырлы таң, балалар!
Балалар шаттық щеңберге тұрып, сөздерді педагогпен бірге қайталайды.
2. Негізгі кезең
Күтпеген сәт. Қуыршақ, екі кәмпиттің макетін: үлкенірек –қызыл және кішірек –
жасыл.
Педагог бүгін балабақшаға қонаққа қуыршақ келгенін айтады. Онымен амандасуын
сұрайды. Қуыршақ екі кәмпитті (үлкенірек – қызыл және кішірек – жасыл) алып келгенің
көрсетіп, айтады.Кәмпиттердің көлемі және түсі бойынша айырмашылықтары бар екенін
айтады.
Фланелеграфта үлкен кәмпиттің үстіне кішкене кәмпитті және керісінше салып,
салыстырады.
Фланелеграфтпен жұмыс:үлкен және кішкентай заттар бейнеленген суреттер.
Фланелеграфтан үлкен және кішкентай заттар бейнеленген суреттерді көрсетеді.
Кірпі балалардан оның достарын табуды ұсынады.
– Суреттен нені көріп тұрсыңдар?
– Кірпілер бірдей ме?
– Олар қандай екен?
Сосын суреттегі қай түсті жапырақ үлкен, қай түсті жапырақ кішкентай екенін сұрайды.
Балалар жауабын айтады.
«Үлкен – кішкентай» ойыны(1-тапсырма.)
Педагог балаларға және қуыршаққа жұмбақ жасырады:
«Отқа қойсаң елпілдеп.
Быж-быж етіп тұншығар.
Тақиясы селкілдеп,
Танауынан су шығар».
– Балалар, жұмбақ не туралы?
(Шәйнек)
Балалардың назарын суреті салынған бірнеше шәйнекке аударады.
Педагог сұрақтар қояды:
– Шәйнектер бірдей ме, әлде әртүрлі ме?
– Олар қандай?
Педагог:
– Балалар, қолдарыңның үлкен саусағын (бас бармақ) үлкен шәйнекке, кішкентай
саусақтарыңды (шынашақ) кішкентай шәйнекке қойыңдар.
– Ал кеселер бірдей ме?
Педагог енді балалардан қолдарының үлкен саусағын үлкен кесеге, кішкентай
саусағынкішкентай кесеге қоюды сұрайды.
Педагог тапсырма береді: үлкен шәйнекті үлкен кесемен, ал кішкентай шәйнекті
кішкентай кесемен сызық арқылы қосуды тапсырады.
Жеке жұмыс жүргізеді.
Сөздік жұмыс: үлкен, кішкентай.
Билингвальды компонент: үлкен – большой, кішкентай – маленький.
Сергіту сәті: «Үлкен – кіші».
Педагог балаларға жаттығу жасап көрсетеді:
«Алдымен мен кішкентай боламын» деп, отырады.
«Содан кейін өсіп үлкен боламын» деп тұрып, қолын жоғары созады.
Ойын: «Тап та, ата». Жұмыс дәптеріндегі 2-тапсырма.
Педагог суретке қарап, суретші қай тәулік бөлігін бейнелегенін атауды сұрайды. Жауабын
дәлелдеуді өтінеді.
Педагог жеке жұмыс жүргізеді.
3.Рефлексия.
Педагог қорытынды жасайды.
–Балалар, сендер тәуліктің қандай бөліктерін білесіңдер?
Түскі ас кезінде педагог балаларға сорпаны үлкен қасықпен, ал компоттың
ішіндегіжемістерді кішкентай қасықпен жеу керектігін түсіндіреді.Текшелермен,
пирамидалармен, матрешкалармен ойнаған кезде балалардың назарын олардың көлеміне аударып отырады.

№ 10 Технологиялық карта
Білім беру саласы: «Таным»
Кіші сала: ҚМҰҚ
Тақырыбы: «Түсіне қарай ажырат»
Мақсаты: Балалардың пішіндер туралы білімдерін толықтыру, оларды ажыратып атай білуге, айналадағы заттардың түстерінің ұқсастығын салыстыра отырып, ажырата білуін жетілдіру. Ойлау, сөйлеу қабілеттерін дамыту, өздігімен жұмыс істеуге үйрету. Ұқыптылыққа және бастаған ісін аяғына дейін жеткізе білуге тәрбиелеу.
Қостілде:
Қызымет кезендері Тәрбиешінің іс-әрекеті
[bookmark: _GoBack]Дәлелдеу-ояту. Тосын сәт. Топқа Көжек келеді. Сәлемдеседі. Балалар мен даладан тоңып келдім. Себебі далада суық. Жылдың қай мезгілі екенін білесіңдер ме? Мен сендерді шаттық шеңберіне шақырамын. Мен сендерге әртүрлі, заттар, пішіндер әкелдім.Маған үй құрап беріңдерші.
Ұйымдастыру-
іздену. Қазір жылдың күз мезгілі. Жарайды үй құрап береміз. Іздену-барлау Балалар пішіндердің түстері әртүрлі. Көжектің әкелген пішіндерінің түстерін атайықшы. -Үшбұрыштың түсі қандай? Менің қолымдағы үшбұрыштардың көлемдері қандай? Тақтаға үй құрастырайық. Үйдің көлемдері қандай? Құраған үйіміздің түстерін атайықшы. Жұмыртқаның пішіні қандай? Доптың пішіні қандай? Сергіту сәті. Күнге созып қолды біз Тынығамыз күнде біз Иілеміз оңға, Иілеміз солға. Отырамыз, тұрамыз, Қолмен шеңбер құрамыз. Міне осылай күнде біз Тынығып бір аламыз. Рефлексивті қорытындылау Бізге кім қонаққа келді? Қолында не бар екен? Қандай пішіндердің түсімен таныстық? Нені құрадық?
Рефлекісті -түзету. Көжекпен қоштасайық. Бүгін көжек қонаққа келді. Қолында түрлі-түсті пішіндер бар екен. Қызыл төртбұрыш, көк ұшбұрыш, сары дөңгелек. Көжекке үй құрап бердік. Сау бол, көжек.
Күтілетін нәтиже:
Ұғынады: әр заттың үлкен-кіші екенін, пішінімен, түсімен танысады.Салыстыру





